ԱՄՓՈՓԱԹԵՐԹ 
«Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման մեջ լրացումներ և փոփոխություններ կատարելու, Հայաստանի Հանրապետության էկոնոմիկայի նախարարության աշխատակազմի լիցենզավորման և թույլտվությունների գործակալության կանոնադրությունը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Մարմնի անվանումը
	Ներկայացված պատասխանը
	Մեկնաբանություն

	1.
	ՀՀ արդարադատության նախարարություն


	Առարկություններ և առաջարկություններ չկան:
	Ընդունվել է ի գիտություն

	2.
	ՀՀ քաղաքացիական ծառայության խորհուրդ
	1) Նախագծի 2-րդ կետն անհրաժեշտ է խմբագրել՝ համապա​տասխա​նեցնելով <<Քաղաքացիական ծառայության մասին>> Հայաս​տանի Հանրա​պետության օրենքի 29-րդ հոդվածի պահանջներին, քանի որ տրված ձևակերպումից չի երևում, թե Հայաս​տանի Հանրապետության  էկոնոմիկայի նախարարության աշխատա​կազմի կառուցվածքային և առանձնացված ստորաբաժա​նում​ներն ի՞նչ ձևով են վերակազմակերպվելու (միացման, բաժանման,  առանձնացման և այլն),  ուստի առաջարկում ենք Նախագծում հստակ սահմանել վարչությունների և գործակալությունների իրավահաջոր​դությունը՝ հակառակ դեպքում հնարավոր չի լինի վերակազմակերպվող կառուցվածքային ստորաբաժանումներում արտա​մրցութային կարգով քաղաքացիական ծառայողների նշանակումներ կատարել.

2) Միաժամանակ առաջարկում ենք Նախագծի 2-րդ կետի առաջին նախադասությունում <<Հայաստանի Հանրապետության էկոնոմիկայի նախա​րարության աշխատակազմը ենթարկել կառուցվածքային փոփոխության: Այդ կապակցությամբ`>> բառերը փոխարինել <<Հայաստանի Հանրապետության էկոնոմիկայի նախա​րարության աշխատակազմի կառուցվածքում կատարել հետևյալ փոփոխությունները`>> բառերով.

3) Նախագծի 3-րդ կետում <<հաստատելու մասին>> բառերը փոխարինել <<հաստատելու>>  բառով:


	Չի ընդունվել: “Քաղաքացիական ծառայության մասին” ՀՀ օրենքի 29-րդ հոդվածը չի սահմանում պետական մարմինների վերակազմակերպումների ձևեր և/կամ տեսակներ: Նախարարության կառուցվածքային փոփոխության արդյունքում աշխատակիցները նշանակվելու են նոր պաշտոններում վերոհիշյալ օրենքի 29-րդ հոդվածով սահմանված կարգով:
Ընդունվել է, 2-րդ կետը խմբագրվել է:
Ընդունվել է, 3-րդ կետը խմբագրվել է:

	3.


	ՀՀ ֆինանսների նախարարություն


	1. Նախագծի վերնագիրը անհրաժեշտ է խմբագրել և համապատասխանեցնել <<Իրավական ակտերի մասին>> Հայաստանի Հանրապետության օրենքի 40-րդ հոդվածի 1-ին մասի պահանջին` համաձայն որի իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին (Նախագծի 3-րդ կետով նախատեսվում է ուժը կորցրած ճանաչել ՀՀ կառավարության 25.09.2008 թվականի թիվ 1096-Ն որոշումը):

2.  Նախագծի 2-րդ կետի 1-ին ենթակետով նախատեսվում է ՀՀ էկոնոմիկայի նախարարության աշխատակազմը ենթարկել կառուցվածքային փոփոխության և այդ կապակցությամբ Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման N 2 հավելվածը` ՀՀ էկոնոմիկայի նախարարության աշխատակազմի կառուցվածքը շարադրել նոր խմբագրությամբ, սակայն պարզ չէ, թե այդ փոփոխություններն ինչի արդյունքում են տեղի ունենում (ստորաբաժանումների վերակազմակերպման, գործունեության դադարեցման, ստեղծման, միացման, միաձուլման, թե պարզապես տեղի է ունենում անվանափոխություն):
3. Նախագծի 2-րդ կետի 2-րդ ենթակետով նախատեսվում է Հայաստանի Հանրապետության էկոնոմիկայի նախարարության աշխատակազմի ծրագրերի կառավարման գործակալությունը վերակազմավորման միջոցով վերակազմակերպել Հայաստանի Հանրապետության էկոնոմիկայի նախարարության աշխատակազմի Եվրամիության և միջազգային համագործակցության վարչության` աշխատակազմի կառուցվածքային ստորաբաժանման կարգավիճակով:
    Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման N 2 հավելվածի` ՀՀ էկոնոմիկայի նախարարության աշխատակազմի կառուցվածքի համաձայն ներկայումս ՀՀ էկոնոմիկայի նախարարության աշխատակազմում գործում է Եվրամիության և միջազգային տնտեսական համագործակցության վարչությունը: 

 Անհասկանալի է այն հանգամանքը, որ եթե Հայաստանի Հանրապետության էկոնոմիկայի նախարարության աշխատակազմի ծրագրերի կառավարման գործակալությունը վերակազմակերպվում է Հայաստանի Հանրապետության էկոնոմիկայի նախարարության աշխատակազմի Եվրամիության և միջազգային համագործակցության վարչության, ապա ինչ է տեղի ունենում ՀՀ էկոնոմիկայի նախարարության աշխատակազմում Եվրամիության և միջազգային տնտեսական համագործակցության ներկայիս վարչության հետ:
4. Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման N 2 հավելվածի համաձայն ՀՀ էկոնոմիկայի նախարարության  աշխատակազմի առանձնացված ստորաբաժանումներից է նաև պետական-մասնավոր գործընկերության գործակալությունը, որը սակայն Նախագծով հաստատվող հավելվածի` առանձնացված ստորաբաժանումներ  մասից դուրս է մնացել: Նախագծից պարզ չէ, թե ինչ է կատարվել վերը նշված գործակալության հետ` արդյոք պետք է դադարեցվի նրա գործունեությունը թե պարզապես վրիպակ է տեղի ունեցել: Գործունեությունը դադարեցնելու պարագայում անհրաժեշտ է ուժը կորցրած ճանաչել ՀՀ կառավարության 01.10.2009 թվականի թիվ 1241-Ն որոշումը, որով հաստատվել է վերը նշված գործակալության կանոնադրությունն ու կառուցվածքը: 

5. Նախագծի 4-րդ կետով հաստատվում է ՀՀ էկոնոմիկայի նախարարության աշխտակազմի լիցենզավորման և թույլտվությունների գործակալության կանոնադրությունը` համաձայն N2 հավելվածի: Վերը նշված կանոնադրության վերաբերյալ դիրքորոշում հայտնել չենք կարող վերջինիս բացակայության պատճառով:

6. Ինչպես երևում է կից ներկայացված ՀՀ էկոնոմիկայի նախարարության կանոնադրության մեջ փոփոխության և լրացումների և աշխատակազմի նոր կառուցվածքի մասին հիմնավորման տեքստից, վերոհիշյալ նախագծի ընդունումը, առաջարկվող կառուցվածքային փոփոխությունների կապակցությամբ, ենթադրում է 19 հաստիքային միավորի անհրաժեշտություն, որից 3-ը հնարավոր է ապահովել ՀՀ էկոնոմիկայի նախարարության աշխատակազմի առկա հաստիքների հաշվին: Ուստի, նախատեսվում է ՀՀ էկոնոմիկայի նախարարության աշխատողների ընդհանուր թվաքանակը ավելացնել 16 հաստիքային միավորով: Այդ կապակցությամբ հայտնում ենք, որ առաջարկվող գործառութային և կառուցվածքային փոփոխություններն անհրաժեշտ է իրականացնել ՀՀ էկոնոմիկայի նախարարության աշխատակազմի ընդհանուր թվաքանակի սահմաններում, քանի որ հաստիքային միավորների ավելացումը հակասում է կառավարման ապարատի կրճատման կապակցությամբ վարվող ընդհանուր քաղաքականությանը:
Բացի այդ, կից ներկայացված տեղեկանքով նշվում է, որ նախագծի ընդունման կապակցությամբ 2011թ. ՀՀ պետական բյուջեում նախատեսվում է ծախսերի ավելացում 44.3 մլն դրամի չափով (հաշվարկները բացակայում են), ինչի վերաբերյալ հայտնում ենք, որ հաշվի առնելով, որ հաստիքային միավորների ավելացումը անընդունելի է, ուստի անհրաժեշտ է առաջարկվող փոփոխությունները կատարել ՀՀ էկոնոմիկայի նախարարության աշխատակազմի պահպանման ծախսերի սահմաններում, առանց լրացուցիչ միջոցների հատկացման:
	 Ընդունվել է, նախագծի վերնագիրը խմբագրվել է:
Աշխատակազմի կառուցվածքային փոփոխությունները կատարվում են վերակազմակերպման, ստեղծման,  գործունեության դադարեցման,  միացման   և այլ ձևերով:

Եվրամիության և միջազգային տնտեսական համագործակցության վարչության աշխատակիցների մեծ մասը տեղափոխվելու են նախատեսվող առևտրի և որակի ենթակառուցվածքների վարչություն, որի հիմնական գործառույթները լինելու են ԵՄ հետ ԽՀԱԱՀ-ի բանակցությունների նախապատրաստումն, արտաքին առևտրային ռեժիմներին և ԱՀԿ-ին առնչվող հարցերը:

Ծրագրերի կառավարման գործակալության կառուցվածքում առկա է ԵՄ ծրագրերի կառավարման բաժինը, որոնք և հիմնականում կընդգրկվեն նախատեսվող Եվրամիության և միջազգային համագործակցության վարչությունում:
 Ընդունվել է, նախագծի վերնագիրը և 3-րդ կետը խմբագրվել է այնպես, որ նշված որոշումը ուժը կորցրած է ճանաչվում: Միաժամանակ տեղեկացնում ենք, որ որոշումը ընդունելուց հետո ՊՄԳ գործակալությունը հաստիքներով ապահովված չէր, քանի որ նախարարության թվաքանակը ավելացնելու առաջարկը չէր բավարարվել և պաշտոններում նշանակված աշխատակիցներ չկան: Այդ ոլորտի գործառույթների իրականացումը հիմնականում կվերապահվի նախատեսվող ենթակառուցվածքների և տարածքային տնտեսական զարգացման վարչությանը:
Ընդունվել է ի գիտություն:

Չի ընդունվել, քանի որ հնարավոր չէ իրականացնել առկա թվաքանակի սահմաններում: Տես նաև 4-րդ կետի մեկնաբանությունը:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                            ՆԵՐՍԵՍ ԵՐԻՑՅԱՆ
